
     RELACION 

VENDIMI 

PËR SHQYRTIMIN E KËRKESËS PËR MIRATIMIN E LISTAVE SHUMEMËRORE 

TË SUBJEKTIT ZGJEDHOR PARTIA LËVIZJA BASHKË, PËR ZGJEDHJET PËR 

KUVEND TË DATËS 11 MAJ 2025 

 

I. VLERËSIMI I LIGJSHMËRISË DHE HARMONIZIMI ME LEGJISLACIONIN 

NË FUQI  

 

Në mbështetje të nenit 19, pikat 1, shkronja “n” e 2, të  ligjit nr. 10019, datë 29.12.2008 “Kodi 

Zgjedhor i Republikës së Shqipërisë”, të ndryshuar, Komisioneri Shtetëror i Zgjedhjeve ushtron 

në emër të KQZ-së  kompetencat që i ngarkohen asaj me ligje të veçanta, si dhe çdo kompetencë 

që ky ligj nuk ia njeh shprehimisht Rregullatorit ose KAS-it. 

Duke vlerësuar nga pikëpamja e objekti që trajton ky projektvendim, vlerësohet nga ana e 

ligjshmërisë se është në kompetencë të Komisionerit për ta shqyrtuar. 

 

II.         PËRMBLEDHJE SHPJEGUESE E PËRMBAJTJES SË PROJEKTAKTIT 

Presidenti i Republikës, me Dekretin nr. 399, datë 5.12.2024, ka caktuar datën 11 Maj 2025 për 

zhvillimin e zgjedhjeve për Kuvendin.  

Me vendimin nr. 146, datë 24.2.2025, të Komisionerit Shtetëror të Zgjedhjeve, Partia Lëvizja 

Bashkë, është regjistruar si subjekt zgjedhor për zgjedhjet për Kuvend të datës 11 Maj 2025. 

Në mbështetje të neneve 67, 68 pika 1 dhe 72, 73 të ligjit nr. 10019, datë 29.12.2008, “Kodi 

Zgjedhor i Republikës së Shqipërisë” i ndryshuar Partia Lëvizja Bashkë ka paraqitur në 

Komisionin Qendror të Zgjedhjeve dokumentacionin për miratimin e listave shumemërore për 

12 (dymbëdhjetë) Qarqe që përbëhen nga  a) lista shumemërore me renditje të fiksuar të 

kandidatëve dhe b) lista shumemërore e kandidatëve që i nënshtrohen votimit parapëlqyes, si dhe 

firmat mbështetëse. 

 

Neni 68 pika 1 përcakton se “Listat e kandidatëve për Kuvendin, të paraqitura nga partitë 

politike, të cilat nuk zotërojnë asnjë mandat në Kuvend, duhet të mbështeten nga jo më pak se 5 

000 zgjedhës në shkallë kombëtare”.  

 

Administrata e KQZ-së verifikoi nënshkrimet e zgjedhësve në listat mbështetëse, për të cilat 

rezultoi se gjithsej janë dorëzuar në total 5522 (pesëmijë e pesëqind e njëzet e dy) nënshkrime të 

plotësuara sipas modelit KQZ-04-01. Për çdo zgjedhës në listë bashkëlidhur është depozituar 

dhe kopje e letërnjoftimit e nënshkruar prej tyre. 

 

Data  

Nr. Prot  

Në bazë të nenit 71, pika 3, të ligjit nr. 10019, datë 29.12.2008 “Kodi Zgjedhor i Republikës së 

Shqipërisë”, të ndryshuar, nga administrata e KQZ-së është bërë verifikimi i dokumentacionit të 

dorëzuar duke përzgjedhur në mënyrë rastësore 5% të zgjedhësve nga lista e zgjedhësve 

mbështetës. Numri i firmave mbështetëse të verifikuara është 280 (dyqind e tetëdhjetë). 

Në përfundim, nga verifikimi i nënshkrimeve të depozituara nga zgjedhësit mbështetës rezulton 

se numri i zgjedhësve që kanë nënshkruar në listën mbështetëse, duke përjashtuar numrin e 

nënshkrimeve të parregullta është përsëri më i madh se numri minimal i kërkuar në bazë të nenit 

68, pika 1 të Kodit Zgjedhor, për nënshkrimet. 

 

Në mbështetje të nenit 73 të Kodit Zgjedhor, administrata e Komisionit Qendror të Zgjedhjeve 

verifikoi listat shumemërore të kandidatëve për deputet të subjektit zgjedhor Partia Lëvizja 

Bashkë, për Qarkun Berat, Qarkun Dibër, Qarkun Durrës, Qarkun Elbasan, Qarkun Fier, Qarkun  

Gjirokastër, Qarkun Korçë, Qarkun Kukës, Qarkun Lezhë, Qarkun Shkodër, Qarkun Tiranë dhe 

Qarkun Vlorë, si dhe dokumentacionin përkatës ligjor të paraqitur, nga i cili konstatoi se ishte 

në përputhje me kërkesat e parashikuara në nenet 67 dhe 72 të Kodit Zgjedhor.  

 

Në mbështetje të nenit 5, pika 4, shkronja “a”, të ligjit, nr. 138/2015, “Për garantimin e integritetit 

të personave që zgjidhen, emërohen ose ushtrojnë funksione publike”, të ndryshuar, kandidatët 

për deputet, të subjektit zgjedhor Partia Lëvizja Bashkë, kanë depozituar formularët e 

vetëdeklarimit në Komisionin Qendror të Zgjedhjeve, si organi kompetent për administrimin, 

verifikimin, zbatimin e ndalimeve për zgjedhjen dhe emërimin në funksionin publik ku 

përfshihet dhe funksioni i deputetit.  

 

Nga verifikimi i formularëve të vetëdeklarimit, të kandidatëve për deputetë, rezulton se të gjithë 

kandidatët nuk kanë deklaruar asnjë të dhënë që ka të bëjë me parashikimet për ndalime në ligjin 

nr. 138/2015, “Për garantimin e integritetit të personave që zgjidhen, emërohen ose ushtrojnë 

funksione publike”, i ndryshuar. 

Komisioni Qendror i Zgjedhjeve në zbatim të ligjit nr. 138/2015 dhe Kreut V, pika 2, shkronja 

“b” dhe pika 3, shkronja “c”, të vendimit të Kuvendit nr. 17/2016, nëpërmjet komunikimit 

elektronik ka kërkuar informacion nga Drejtoria e Përgjithshme e Gjendjes Civile dhe nga 

Drejtoria e Përgjithshme e Burgjeve.  

Nga numri total prej 186 (njëqind e tetëdhjetë e gjashtë) kandidatëve për deputet të listave 

shumemërore të subjektit zgjedhor Partia Lëvizja Bashkë, rezulton se nga informacioni i dërguar 

nga Drejtoria e Përgjithshme e Burgjeve me anë të komunikimit elektronik të datës 10.03.2025, 

janë kryer verifikimet e të dhënave për të gjithë kandidatët për deputet të subjektit zgjedhor Partia 

Lëvizja Bashkë, sipas të cilës 3 (tre) kandidatë për deputet në listën shumemërore të subjektit 

zgjedhor Partia Lëvizja Bashkë, rezultojnë të jenë të rehabilituar në bazë të nenit 69 të K.P.  

Kandidatët e tjerë të listës shumemërore, të subjektit zgjedhor Partia Lëvizja Bashkë, rezultojnë 

që nuk janë të dënuar me vendim penal të formës së prerë. 

Drejtoria e Përgjithshme e Gjendjes Civile, nuk i ka kthyer ende përgjigje kërkesës sonë për 

verifikimin e të dhënave për kandidatët për deputet të subjektit zgjedhor Partia Lëvizja Bashkë. 

Referuar ligjit nr. 138/2015 “Për garantimin e integritetit të personave që zgjidhen, emërohen 

ose ushtrojnë funksione publike”, Kreut V, të vendimit të Kuvendit nr. 17/2016 “Për përcaktimin 

e rregullave të detajuara mbi zbatimin e ndalimeve të parashikuara në ligjin nr. 138/2015”, të 

dhënat e deklaruar në formularin e vetëdeklarimit dhe informacionit të ardhur nga Drejtoria e 

Përgjithshme e Burgjeve, për kandidatët për deputet, të subjektit zgjedhor Partia Lëvizja Bashkë, 

nuk përbëjnë kusht për mosregjistrimin e kandidatëve, për zgjedhjet për Kuvend, të datës 11 Maj 

2025.  

Pas verifikimeve përkatëse të kërkesës dhe dokumentacionit në tërësi të listave shumemërore të 

subjektit zgjedhor Partia Lëvizja Bashkë, për zgjedhjet për Kuvend të datës 11 Maj 2025, 

konstatoj se dokumentacioni i paraqitur është në përputhje me kriteret e përcaktuara në nenet 67, 

68, 72 dhe 73 të ligjit nr. 10019, datë 29.12.2008 “Kodi Zgjedhor i Republikës së Shqipërisë”, 

të ndryshuar. 

          

 

Licela VELIU                  -Drejtoria  e Subjekteve Zgjedhore, Mbikëqyrjes Financimit dhe 

Monitorimit 

Pavlina  DOÇAJ            -Drejtoria e Ligjshmërisë  

Majlinda ÇELMETA          -Sekretar i Përgjithshëm (në mungesë dhe me urdhër) 


